
				EDIKTUA, 1259/09 prozedura arruntaren ondoriozkoa.

				Bilboko Lehen Auzialdiko 9 zenbakiko Epaitegia.

				Judizioa: 1408/11 prozedura arrunta.

				Demandatzailea: Maria Paz Ruiz de Orive.

				Abokatua: Pedro Maria San Pedro Layuno.

				Prokuradorea: Rojo.

				Demandatua: Lopez Unanue, Isabel Lopez Unanue-ren jaraunsleak, Roberto Ignacio Unanue Casal Cox, HH Concepcionistas Franciscanas, Jesusa Unanue Ortiz-en jaraunsleak, Jose Unanue Casal-en jaraunsleak, Francisco Unanue Casal-en jaraunsleak eta Ulpiano Unanue Casal.

				Gaia: eskubide errealak: bestelako gaiak.

				 

				Aipatu judizioaren gainean epaia eman da 2012-09-24an, eta ondokoa da epaitza:

				Ondoko hauek izenean eta ordez, Rojo Fernández prokuradoreak aurkeztutako demanda osorik baiesten dut: Visitación Lopez Unanue, Isabel Lopez Unanue-ren jaraunsleak, Roberto Ignacio Unanue Casal Cox, HH Concepcionistas Franciscanas, Jesusa Unanue Ortiz-en jaraunsleak, Jose Unanue Casal-en jaraunsleak, Francisco Unanue Casal-en jaraunsleak eta Ulpiano Unanue Casal.

				Finkaren erdi zatiezinari dagokionez, usukapioa aplikatzearen ondorioz (ez-ohiko eskuratze-preskripzioa), deklaratzen dut ezen, Maria Paz Ruiz de Orive andrearenak direla jabetza eta jabari osoa, esklusiboki.

				Hirikoa.– hamaseigarren zenbakiko etxea, Zurbaran izenako gunean kokatua, Begoñako udalerrian, zeina egun Bilboko parte baita. Beheko eta goiko solairuak ditu. Iparraldetik hamabosgarren zenbakiko etxearekin egin du muga; hegoaldean, ekialdean eta mendebaldean, lorategiarekin. Eraikitako hirurogeita bost metro koadro eta laurogeita dezimetroko azalera hartzen du; horretaz gain, baratzaren eta lorategiaren berrehun eta berrogeita hamar metro koadro ditu; guztira, hirurehun eta hogeita sei metro koadro eta zortzi dezimetroa hartzen ditu, hau da, lau mila eta berrehun oineko koadro. Iparraldetik muga egiten du hamabosgarren zenbakiko etxearekin eta lorategiarekin eta bosgarren bidexkarekin; hegoaldetik, hamazazpigarren, hogeita laugarren eta hogeita bosgarren etxeen partzelekin; ekialdetik, hamabosgarren zenbakiko etxearekin eta lorategiarekin eta hogeita bosgarren etxearen partzelarekin; eta mendebaldetik, hamazazpigarren zenbakiko etxearen partzelarekin eta bosgarren zenbakiko bidexkarekin.

				Inskripzioa: Bilboko Jabetza Erregistroa, 828. liburukia, Begoñako 47. liburua, 61. orria, 1.674 zenbakidun finka, 6. inskripzioa.

				Prozedura honetan sortutako kostuak honako hauei ezartzen zaizkie: Francisco Unanue Casal-en jaraunsleak, Jose Unanue Casal-en jaraunsleak, Isabel Lopez Unanue-ren jaraunsleak eta Jesusa Unanue Ortiz-en jaraunsleak, Ulpiano Unanue Casal eta Roberto Ignacio Unanue Casal.

				Beherago zehaztutako demandatuen bizilekuak ezezagunak direnez gero, aipatutako ebazpena Euskal Herriko Agintaritzaren Aldizkarian argitaratutako ediktu bidez jakinaraztea erabaki da, Prozedura Zibileko 1/2000 Legearen 497.2 artikuluaren arabera (PZLb). Demandatu direlakoak: Isabel Lopez Unanue-ren jaraunsleak, Roberto Ignacio Unanue Casal Cox, Jesusa Unanue Ortiz-en jaraunsleak, Jose Unanue Casalen jaraunsleak, Francisco Unanue Casal-en jaraunsleak eta Ulpiano Unanue Casal

				Ebazpen horren aurka, demandatu auzi-iheslariak apelazio-errekurtsoa aurkez dezake, Bizkaiko Probintzia Auzitegian (PZLb, 455. artikulua). Errekurtsoa prestatzeko, idazkia aurkeztu behar da epaitegi honetan, ebazpena jakinarazi eta biharamunetik aurrera hogei egun balioduneko epean. Idazki horretan, bestalde, honako hauek adieraziko dira: aurkaratzea zein alegaziotan oinarritzen den, eta apelatutako ebazpena eta aurkaratutako erabakia zein diren (PZLb, 458.2 artikulua).

				Errekurtsoa aurkeztu ahal izateko, 50 euroko gordailua eratu beharko da, eta, baldintza hori bete ezean, ez da hura izapidetzea onartuko. Gordailua egiteko, zenbateko hori kontsignatu beharko da epaitegi honek Banesto taldean (Banco Español de Crédito) duen Gordailu eta Kontsignazioen kontuan. Kontuaren zenbakia hauxe da: 0030 1846 42 0005001274. Ordainagiriaren kontzeptua idazteko hutsunean, 4750 0000 00 1408/11 zenbakairi dagokiola eta «Errekurtsoa» dela adierazi beharko da (kodea: 02-Apelazioa). Diru-kopuru hori zainpean utzi izana egiaztatu egin beharko da errekurtsoa aurkeztean (BJLO, 15. xedapen gehigarria).

				Errekurtsoa jartzeko gordailua eratzetik salbuetsita daude aipatutako xedapenaren 5. paragrafoan aipatzen direnak eta doako laguntza juridikorako eskubidea aitortua dutenak.

				Jakinarazten den ebazpenaren testu osoa eskura du interesdunak, epaitegi honetako bulego judizialean.

				Bilbao (Bizkaia), 2012ko irailaren 28a.

				IDAZKARI JUDIZIALA.

